
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রথম পথিক । ইস, তাই তো ! মস্তলোক বটে। লম্বা পা ফেলে চলছেন । কেন রে বাপু, সরব কেন ? আমরা সব পথের কুকুর নাকি ?
দ্বিতীয় পদাতিক । আমাদের রাজা আসছেন । দ্বিতীয় পথিক । রাজা ? কোথাকার রাজা ? প্রথম পদাতিক । আমাদের এই দেশের রাজা । প্রথম পথিক । লোকটা পাগল হল নাকি ? আমাদের দেশের রাজা পাইক নিয়ে হাকতে হাকতে আবার রাস্তায় কবে বেরোয় ?
দ্বিতীয় পদাতিক । মহারাজ আজ আর গোপন থাকবেন না, তিনি স্বয়ং আজ উৎসব করবেন।
দ্বিতীয় পথিক। সত্যি নাকি ভাই ? দ্বিতীয় পদাতিক। ঐ দেখো-না নিশেন উড়ছে। দ্বিতীয় পথিক । তাই তো রে, ওটা নিশেনই তো বটে ! দ্বিতীয় পদাতিক । নিশেনে কিংশুক ফুল আঁকা আছে দেখছ না ? : দ্বিতীয় পথিক । ওরে, কিংশুক ফুলই তো বটে, মিথ্যে বলে নি— একেবারে লাল টক্টক্ করছে।
প্রথম পদাতিক। তবে ! কথাটা যে বড়ো বিশ্বাস হল না ! দ্বিতীয় পথিক । না, দাদা, আমি তো অবিশ্বাস করি নি। ঐ কুম্ভই গোলমাল করেছিল । আমি একটি কথাও বলি নি ।
প্রথম পদাতিক। বেটা বোধ হয় শূন্তকুম্ভ, তাই আওয়াজ বেশি। দ্বিতীয় পদাতিক । লোকটা কে হে? তোমাদের কে হয় ? দ্বিতীয় পথিক । কেউ না, কেউ না । আমাদের গ্রামের যে মোড়ল, ও তার খুড়শ্বশুর— অন্ত পাড়ায় বাড়ি ।
দ্বিতীয় পদাতিক। ই ই, খুড়শ্বশুর-গোছের চেহারা বটে, বুদ্ধিটাও নেহাত খুড়শ্বশুরে ধাচার।

